
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হিন্দু মহিলাগণের হীনাবস্থা ।
৩৩


কি প্রকারে জগৎস্থ সমস্ত লোকের সহিত মিত্রতা স্থাপন করিবেন। যখন জাতিভেদের অভেদ হইলেও ঐক্য স্থাপনের কোন উপায় দেখিতে পাওয়া যাইতেছে না, তখন কি প্রকারে বল বৃদ্ধি হইবে, যেহেতু ঐক্যই বলের এক প্রধান কারণ, তবে সেই ঐক্যাভাবে কি প্রকারে ঐ কার্য্য সমাধা হইতে পারে, যদি তাহাই না হইল তবে আর জাতিভেদের অভেদ করিবার কি প্রয়োজন। যদি বিবাহাদির নিমিত্ত হয় তবে বড় মন্দ নয়, কিন্তু অগ্রে আমাদিগের দেশে বিবাহ বিষয়ক যে সকল অনিয়ম প্রচলিত আছে তাহা নিবারণ করুন, পরে অন্য জাতীয়ের সহিত বিবাহ হইবে, আর যদি পান ভোজনাদির সুবিধার নিমিত্ত হয় তবে এই স্থলে বক্তব্য এই যে আমাদিগের দেশে কত লোক অন্নাভাবে কষ্ট পাইতেছেন, এবং সমুদ্র পথেই বা কত লোক গমনাগমন করিতেছেন, আর গমন করিয়াই বা ভোজনাভাবে কত লোকের প্রাণ বিয়োগ হইতেছে এবং এই বঙ্গদেশীয়দিগের মধ্যে কত ব্যক্তিই বা দেশ বিদেশ পর্য্যটন করিয়া জাতিভ্রষ্ট হইতেছেন। ইহাঁরা অগ্রে এই ভারতবর্ষের চতুর্দ্দিক ভ্রমণ পূর্ব্বক স্বদেশীয়দিগের আচার ব্যবহারাদি দর্শন করুন, পরে অন্যান্য দেশ দর্শন করিবেন, ভারতবর্ষের চতুর্দ্দিক দর্শন দূরে থাকুক, এই বঙ্গদেশের চতুর্দ্দিক দর্শন করুন, বঙ্গদেশের কথা দূরে থাকুক, ইহাঁরা যে নগরে বা গ্রামে বাস করেন তাহার চতুর্দ্দিক দৃষ্টি করিয়াছেন কি না সন্দেহ; অতএব অগ্রে ইহাঁরা এই সমস্ত দর্শন করত অত্রস্থ লোক সমূহের আচার ব্যবহারাদি পরিজ্ঞাত হউন, পরে অন্য দেশীয়দিগের আচার ব্যবহার দৃষ্টি করিবেন।

		 এই পাতা শেষ সম্পাদিত হয়েছে ০৯:৫৬টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

